
1. Uvod 

Analize deviznih kurseva zauzimaju znaćajno mjesto u radovima mnogih eminentnih ekonomista. Dva su 
osnovna razloga za ovo. Prije svega, devizni kurs ima veoma važnu ulogu u ekonomiji. Historijski 
posmatrano, devizni kursevi su imali veliki utjecaj na nacionalne privrede, ali i na svjetsku privredu i 
međunarodne odnose takođe. Zbog toga su mnogi pojedinci i organizacije, uključujući i najveću 
međunarodnu finansijsku organizaciju današnjice MMF veliki dio svojih istraživanja upravo posvetili ovoj 
oblasti. 

Pod deviznim kursom se podrazumjeva cijena određene inostrane valute izražene u domaćem novcu, i 
kao takav predstavlja najbitniju cijenu u privredi jer direktno pogađa konkurentnost jedne zemlje kao i 
njenu ekonomiju uopšte. Devizno tržište (Foreign Exchange, Forex) jeste internacionalno tržište na kome 
se trguje valutama. Ovo je svakako najveće finasijsko tržište na svijetu sa prosjećnim dnevnim prometom 
od preko 1,9 biliona dolara koje se razvija velikom brzinom ( u periodu 2001-2004. promet na deviznom 
trzištu je porastao za 57%). Devizno tržiste je jedinstveno u svijetu po tome što je otvoreno 24 sata 
dnevno i kao takvo ostavlja učesnicima na njemu mogućnost trgovanja. 

Postoje tri osnovna razloga zbog kojih se trguje valutama.To su: 

1.)Prvi razlog je da bi se izvršile transakcije sa inostranstvom. Na primjer, uvoznik američke robe iz 
Japana mora da razmijeni jene za dolare kako bi mogao da plati za uvezenu robu.Također, investitor iz 
Evrope mora da razmijeni eure za dolare ukoliko hoće da gradi fabriku u SAD-u. 

